
   

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

 

ᐃᑲᔪᖁᔭᐅᕗᓯ ᐱᖦᖤᙱᓴᖅᑐᖃᓕᕐᓂᐅᔪᖅ 

ᓄᖅᑲᖅᑎᑕᐅᖁᓪᓗᒍ ᖃᒪᓂ'ᑐᐊᕐᒥ 

 
ᔫᓂ 09, 2025 

ᖃᒪᓂ'ᑐᐊᖅ, ᓄᓇᕗᑦ             90 ᑎᑦᑕᑯᓗᐃᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᓕᐅᕆᕗᑦ ᖃᒪᓂ'ᑐᐊᕐᒥᐅᓕᒫᓂᒃ ᐅᔾᔨᖅᓱᑦᑎᐊᖁᔨᓪᓗᑎᒃ 

ᐅᖃᐅᓯᖃᖅᐸᒡᓗᑎᒡᓗ ᓇᓕᐊᖕᓂᑐᐃᓐᓇᖅ ᓂᕐᔪᑎᓂᒃ ᐃᓕᖅᑯᓯᖅᓱᙱᑦᑐᓂᒃ 

ᐱᖦᖤᙱᓴᑐᐃᓐᓇᕆᐊᖃᕐᓂᖏᓐᓄᑦ. 

ᒪᕐᕉᒃ ᕿᒻᒦᒃ ᖃᒪᓂ'ᑐᐊᕐᒥ ᑐᖁᑕᐅᓵᓚᐅᖅᐴᒃ ᐱᖦᖤᙱᓴᖅᑑᒃ ᖃᐅᔨᔭᐅᓚᐅᖅᑎᓪᓗᒋᑦ. ᑖᒃᑯᐊ 

ᕿᒻᒦᑦ ᐅᐸᒃᑕᐅᓯᒪᓚᐅᕐᓂᕐᒪᑕ ᒪᕐᕉᓐᓄᑦ ᑎᕆᒐᓂᐊᖕᓄᑦ ᑕᑯᔭᐅᓚᐅᖅᑑᖕᓂᒃ ᑕᐅᕙᓂ 

ᐅᐱᕐᖓᒃᓵᖅ. 

ᐱᖦᖤᙱᓴᕐᓂᖅ ᐱᕐᔪᐊᕌᓘᕗᖅ ᑐᖁᓐᓇᖅᖢᓂᓗ ᐋᓐᓂᐊᕆᔭᐅᕗᖅ ᓯᐊᒻᒪᒍᓐᓇᖅᖢᓂᓗ 

ᓂᕐᔪᑎᓂᑦ ᐃᓄᖕᓄᑦ. ᓄᓇᓕᖕᓂ ᐅᓂᒃᑳᓕᐅᕐᓂᖅ ᐱᓪᓗᐊᑕᐅᕗᖅ ᓄᖅᑲᖅᑎᑦᑐᒪᓪᓗᒍ 

ᓯᐊᒻᒪᒃᐸᓪᓕᐊᕙᖕᓂᖓᓂᒃ ᐱᖦᖤᙱᓴᕐᓂᖅ ᑭᒃᑯᑐᐃᓐᓇᑦᑎᐊᓪᓗ − ᐃᓄᐃᑦ ᑎᒍᐊᕆᔭᐅᔪᓪᓗ − 

ᖁᐊᖅᓵᕐᓇᖅᑐᒦᙱᓪᓗᑎᒃ. 

ᐱᖦᖤᙱᓴᖅᑐᑦ ᐊᑦᑕᕐᓇᕐᓂᖏᓐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᒪ'ᑐᐊᕐᒥᐅᓂᑦ ᑐᓴᖁᔨᕗᑦ 

ᑎᕆᒐᓂᐊᓂᒃ ᐅᔾᔨᖅᓱᑦᑎᐊᖁᔨᓪᓗᑎᒃ ᖃᓂᒋᔭᖏᓐᓃᑦᑐᓂᒃ. 

ᓄᓇᓕᖕᓂ ᐃᐱᖅᓯᒪᐃᓐᓇᐅᔭᖅᑐᑦ ᕿᒻᒦᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 

ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. ᐸᓴᒍᓱᒃᑯᕕᑦ ᕿᒻᒥᑦ ᑎᕆᒐᓂᐊᒧᑦ 

ᐊᒪᖅᑯᒧᓪᓘᓐᓃᑦ ᖃᓂᕝᕕᓯᐅᓚᐅᕋᓱᒋᓗᒍ, ᐆᒪᔪᕐᓂᐊᖅᑎᒧᑦ ᐅᖄᓚᒋᐊᖃᖅᐳᑎᑦ ᐅᕗᖓ 867-

793-2944 ᐅᕝᕙᓘᓐᓃᑦ ᒪᓕᒐᕋᓛᓕᕆᔨᒧᑦ ᐅᕗᖓ 867-327-0064. ᑐᑭᓯᒋᐊᒃᑲᓐᓂᕈᒪᒍᕕᑦ 

ᐱᖦᖤᙱᓴᕐᓂᐅᑉ ᒥᒃᓵᓄᑦ ᐊᒃᑐᐃᓂᕆᕙᒃᑕᖏᓐᓂᒡᓗ ᐃᓄᖕᓄᑦ, ᐅᖄᓚᕝᕕᒋᓗᒍ ᐊᕙᑎᑦᑎᓐᓂ 

ᐋᓐᓂᐊᖃᕐᓇᙱᑦᑐᓕᕆᔨ (EHO) ᐅᕗᖓ 867-645-6660. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ. ᓂᕐᔪᑎᑦ ᐱᖦᖤᙱᓴᖅᑐᑦ 

ᐅᓇᖅᑰᔨᔪᓐᓇᖅᐳᑦ ᐊᒻᒪ ᐃᓄᖕᒧᑦ ᐅᐸᒍᑎᔪᓐᓇᖅᖢᑎᒃ ᑲᑉᐱᐊᓱᙱᓪᓗᑎᒃ. ᐆᒪᔪᒥᒃ 

ᑕᐃᒪᐃᓕᖓᔪᒥᒃ ᑕᑯᒍᕕᑦ ᓱᖁᑎᒋᔭᕆᐊᖃᙱᑕᑦ ᐅᖃᐅᓯᕆᓗᒍᓗ ᐊᕙᑎᓕᕆᔨᒃᑯᑦ 

ᑎᑎᕋᕐᕕᐊᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 


